
Inuusuttut ilinniarfiini, inuussutissarsiutinut ilinniarfinni ilinniarfinnilu ingerlaqqiffiusuni ilinniartut
karakterimik gaffassarnissaannut misilitseqqissinnaalersinniarlugit malittarisassiornissamut
Naalakkersuisut peqqunegarnissaannik Inatsisartut aalajangiiffigisassaattut siunnersuut.
(Inatsisartunut ilaasortaq Nivi Olsen, Demokraatit)

(Siullermeerneqarnera)

Qujanaq Demokraatit Inatsisartunut ilaasortaatitaannut Nivi Olsen-imut isummerfigisassatut
siunnersuummut pissanganartumut, ilinniartunut atuartunullu inuussutissarsiutinut ilinniarfinni
ilinniarfinnilu ingerlariaqqiffiusuni angusagarluarnissamik siunertagartumut.

Malittarisassanik nutaaq eqqussineq, inuussutissarsiutinut ilinniarfinni aammalu ilinniarfinni
ingerlariaqqiffiusuni ilinniartut misilitseqqinnissamik karakteerit pitsanngorsarnissaat siunertaralugu,
arlalitsigut pitsaaqutitagarsinnaavog.

Siullermik pingaarnertullu ilinniartunut ilinniagagartuunngorniarnissamut kajumissusaannut
gaffassaataasinnaavoq. llisimallugu, misilitseqginnikkut karakteerit pitsanngorsarnissaat periarfissagartoq,
ilinniartoq ilinniakkamini piffissagarnerullunilu eqeersimaarnerusinnaavoq taamatullu ilinniakkami
imarisaanik itinerusumik paasisagarnerulersinnaalluni. Taamaaliornerup kingunerisinnaavaa ginnutegartut
piareersarsimalluarlutillu piginnaasaqarluartut, siunissami suliffeqarfinnut iluaqutaasussat,
unammilligassanut piareersimalluarnerusut.

Aammataaq misilitseqginnermut periarfissap misilitsinnermi uippakajaarnerit annilaanganerillu pisartut
annikillisarsinnaavaattaaq. llinniartut amerlasuut misilitsinnerit nalaanni ogimaatsorsiortarput, ilaasalu
misigisimasarlugu, piginnaasatik naammattumik takutissinnaasimanagit uippakajaarneq allallu pissutsit
tunngavigalugit. llisimallugu, angusartik kingusinnerusukkut pitsanngorsarsinnaanissaanut
periarfissaqarlutik, ilinniartut togqgissisimanerusinnaapput sunnertisimavallaaratillu misilitsinnerminni.

Suliffeqarfinni sulisut misilitseqginnikkut karakteeriminnik pitsanngorsaanissaminnut periarfissagartut
aamma ilinniagagarnissaminnut ineriartortuarnissaminnullu piumassuseqarnerussapput. Tamanna
ileqqumik pilersitsisinnaavoq inuuneq tamaat ilinniarnermik pitsanngorsaajuarnermillu sunniuteqartunik,
suliffegarfinnik allanngorartuartuni pingaarluinnartoq, piumasaqaatit teknologiilu ineriartortuarmata.

Naggataatigullu malittarisassat taakku nutaat eqqunnerisigut ilinniagginnernut aamma
iluaqutaasinnaallutik. llinniartut karakteeriminnik pitsanngorsaanissaannik kajumissaarnerisigut
ilinniagginnissat tigussaanerulerlutillu pilerinarnerulissapput, ilinniartitaanikkut piginnaasaminnik
gaffassaanissamik kissaategartunut imaluunniit atorfimminnik allanngortitserusuttunut.

Tamaat isigalugu misilitseqqittarnermut malittarisassat eqqunnerisigut ilinniartunut, suliffegarfinnut
aammalu ilinniagginnissamut pitsaasumik pissarsiffiussaaq ilinniarsimanerup qaffasissuunissaanik ileqqup

ineriartortinnissaanut, uippakajaarnerup annikillisarnissaanut inunnerullu tamarmi ilinniarfiunerata
siuarsarnissaanut.

Taamatut ogaaseqarluta siunnersuut ataatsimiititaliamut susassagartumut ingerlateqgipparput ilaatigut
paasiniarlugu, malittarisassap nutaap pitsaaqutit ajoqutaasinnaasullu allat kingunerissanerai
ilinniarfegarfinnut, pisortat ingerlataannut aammalu suliffeqarfinnut namminersortunut.

